	
AURRETIAZKO JENDAURREKO KONTSULTA, DATU PERTSONALAK BABESTEKO LEGE‑AURREPROIEKTUARI BURUZKOA
Eusko Jaurlaritzaren Segurtasun Sailak datu pertsonalak babesteko lege‑aurreproiektua izapidetzea aurreikusten du. 
Administrazio Publikoen Administrazio Prozedura Erkideari buruzko urriaren 1eko 39/2015 Legearen 133. artikuluan ezarritakoari jarraiki, legearen edo erregelamenduaren proiektua edo aurreproiektua prestatu baino lehen, kontsulta publiko bat bideratuko da administrazio eskudunaren webgunearen bitartez, eta jasoko da zer iritzi duten etorkizuneko arauak uki ditzakeen subjektuek eta antolakunderik ordezkagarrienek puntu hauei buruz:

a) Ekimenaren bitartez konpondu nahi diren arazoak
b) Arau hori onestea beharrezkoa eta egokia den
c) Arauaren helburuak
d) [image: ]Izan litezkeen bestelako aukera erregulatzaile eta ez erregulatzaileak
Jaurlaritzaren Kontseiluak, 2017ko abenduaren 12ko batzarrean, onartu egin zuen xedapen orokorrak egiteko prozedura aplikatzeari buruzko jarraibideak onartzen dituen erabakia, zeinaren arabera zehaztu zen xedapen orokorraren izapidetzea sustatzen duen zuzendaritza-zentro edo -organoak, aurretiazko kontsultaren izapidea betetzeko, iragarkia jarri ahal izango duela Euskadiko Autonomia Erkidegoko Administrazio Publikoaren egoitza elektronikoko iragarki-taulan.  
Beraz, azaldutakoa betetze aldera, eta lege‑aurreproiektuaren izapideketarekin hasi baino lehen, honakoaren bidez herritarrak dei egiten ditugu Eusko Jaurlaritzaren Egoitza Elektronikoaren iragarki-oholean argitaratuko den eranskinean jasotako informazioari buruzko iritzia eman dezaten. 
Vitoria-Gasteiz, sinaduraren datan.
Araubide Juridikoaren, Zerbitzuen eta Hauteskunde Prozesuen zuzendaria
Egoitz Laburu Rodríguez
 (Izenpe elektronikoa)

EKIMENAREN BITARTEZ KONPONDU NAHI DIREN ARAZOAK
	Lege honen xedea da datuen babesaren arloan Euskadiko Autonomia Erkidegoan indarrean dagoen araudia honako hauetara egokitzea: Europako Parlamentuaren eta Kontseiluaren 2016ko apirilaren 27ko (EB) 2016/679 Erregelamendura (aurrerantzean, DBEO), datu pertsonalen tratamenduari dagokionez pertsona fisikoen babesari eta datu horien zirkulazio askeari buruzko arauak ezartzen dituenera; eta abenduaren 5eko 3/2018 Lege Organikora, Datu Pertsonalak Babesteko eta Eskubide Digitalak Bermatzekora (aurrerantzean, DPBEDBLO), baita haien xedapenak osatzea eta Datuak Babesteko Euskal Agintaritzaren araubide juridikoa arautzea ere.

	

ARAUA ONESTEA BEHARREZKOA ETA EGOKIA DEN
	Euskadiko Autonomia Erkidegoan Datuak Babesteko Lege berria ezartzeko beharrizanaren arrazoia da gaur egun indarrean dagoen erakunde- eta prozedura-arloko esparrua egokitu behar dela DBEO onartzearen eta bete-betean aplikatzearen ondorioz sortutako beharrizanetara, kontuan hartuta DBEO hori Estatuan DPBEDBLO onartuz osatu dela.

	






ARAUAREN HELBURUAK
	
· Datuen babesaren arloan Euskadiko Autonomia Erkidegoan indarrean dagoen araudia egokitzea Europako Parlamentuaren eta Kontseiluaren 2016ko apirilaren 27ko (EB) 2016/679 Erregelamendura.

· Datuen babesaren arloan Euskadiko Autonomia Erkidegoan indarrean dagoen araudia egokitzea abenduaren 5eko 3/2018 Lege Organikora, Datu Pertsonalak Babesteko eta Eskubide Digitalak Bermatzekora.

· Datuak Babesteko Euskal Agintaritzaren araubide juridikoa arautzea.

	IZAN LITEZKEEN BESTELAKO AUKERA ERREGULATZAILE ETA EZ ERREGULATZAILEAK
	Nahitaezkoa da arau‑izaerako neurri espezifikoa izapidetzea, ezinezkoa baita bestelako konponbideak bilatzea, Europako eta estatuko araudira egokitu behar delako. 

